
Listeriosia zerri
mihiak hedatu duela
diote azken ikerketek

Urde mihia ez kontsumitzeko aholkatu
dute Frantziako osasun agintariek

Frantziako osagarri zaintzako institutuaren emaitzek

gelatinatan saltzen den zerri mihiari leporatuko dio Fran-

tziako listeriosi izurritea. Estatuko osagarri idazkaritzak

ondorio horiek atera zituen atzo. Jean Glavany Laboran-

tza ministroak, aldiz, uste du oraino goizegi dela ondo-
rioen ateratzeko. Emaitza zehatzagoak nahiago ditu.

FRANTZIAKO osagarri idaz-
karitzak listeriosi izurritea
eragin duen elikagaia aurkitu
dutela iragarri zuen atzo.
Gelatinatan saltzen den zerri
mihiak luke eritasun hori
hedatu. Osagarri idazkaritza
osagarri zaintzako institu-
tuaren (InVS) inkestaren
emaitzetan oinarritzen da.
Ikerketa bakteriologikoak
zerri mihiaren baitako «sus-
mo azkarrak berretsi behar
lituzke» iturri horien arabera.
Ikerketaren emaitzak gaur

ezagutarazi beharrak diuzte.
«Produktu horren marka ez
da oraindik zehaztua. Elika-
gai horrek du —eritu diren
gehienek kontsumitu dutena
—itxura guztien arabera lis-
teria bakterio hedatu» adiera-
zi zuten atzo estatu idazkari-
tzako iturrietatik. Dominique
Gillot osasun idazkariak
gelatinatan zerri mihirik ez
jateko aholkatzen du, «izurri-
te horren zinezko oinarriaren
baieztapena igurikatuz». Lis-
teriak errazki kutsa ditzake-

Pariseko txarkuteria bateko irudia, atzo.

en pertsonei (haurdun diren
emazteak, adinetako pertso-
nak) bakteriak berrikienik jo
elikagaiak ez jatea eskatu
die: esne gordinezko gasa,
arrain ketua, patea, gantxi-
gorrak eta gelatinan diren
mozkinak.

Jean Glavany laborantza
ministroak «goizegitzat» jo

zuen Dominique Gilloten ira-
garpena. «Niri ez zait baitez-
pada mozkinaren izena inte-
resatzen. Marka eta mozkin
sorta ere zehaztu behar dira,
bertzela mozkin horren ekoiz-
le guztiak kaltetuko dira."
Bere ministeritzak mozkin
bat aipatuko du, «izena eta
sorta jakinen» dituelarik.

«Bertzela arinegi gelditzen da»
azpimarratu zuen. Zerri
mihiarena «ez da baitezpada
esplikazio bakarra» gehitu
zuen. «Inkesta aitzinatzen da.
Elementu zehatzagoak ukan
bezain laster ezagutaraziko
ditugu» jakinarazi zuen. Gaur
edo bihar informatzea espero
du.

